
					આ પાનું પ્રમાણિત થઈ ગયું છે.
૮૯
દુશ્મન

એક બાવો નીકળ્યો. ભગવાં વસ્ત્ર હતાં, કપાળે ભસ્મ હતી,
માથે ભૂરિયાં ઝટિયાં હતાં : હાથમાં ઝોળી હતી. 'આલેક',
'આલેક' કરતો બાવો ચીપિયો બજાવતો ચાલ્યો ગયો.

કમરમાં ખોસેલી છરીનું ફૂમકું બાંધતો બાંધતો એક
મદોન્મત્ત જુવાનિયો બેાલ્યો:

“એલા, આ બાવો તો હવે હદ કરે છે.”

“હા, હા.” બીજો જુવાન ચોટલો એાળતો એાળતો
બોલ્યો.

“બાવો તો વંઠી ગયો છે; એની ઝોળી ક્યાંય તરતી
નથી. ઢેઢવાડેથીય બાવો ભિક્ષા લે છે.”

“અરે, મેં મારી નજરોનજર જોયું ને !” ત્રીજો
હળવેથી બોલ્યો. "હમણે જ ઢેઢવાડેથી મરેલા ઢોરની
માટી લઈને એ વયો જાય.”

“એલા, ત્યારે તો એ જોગટાને ફજેત કરવો જોવે.
હાલો એની હાંડલી તપાસીએ. મારો બેટો ક્યાંઈક જગ્યાને
અભડાવતો હશે.”

"હાલો, હાલો." એમ કહીને પટોપટ ચોટલા વીંટી
લઈ, માથે ફેંટા મેલી, આભલાં, શીશી અને દાંતિયા
ફેંટામાં ખેાસી, એ ફૂમકાંવાળા જુવાનો હાથમાં લાકડીઓ
હિંડોળતાહિંડોળતા નૂર સતાગરની જગ્યામાં જઈ પહોંચ્યા.

બાવા જેરામભારથીજી બેઠા બેઠા ચલમ પીતા હતા.
'આલેક ! આલેક ! બોમ ગરનારી !' કહીને એવો દમ
મારતા હતા, કે ચલમને માથે વેંત વેંતના ઝડાફા દેતી
ઝાળ ઊઠતી હતી. એારડીમાં ચૂલા ઉપર હાંડી ચડાવેલી
હતી; અન્ન પાકતું હતું.

“બાવાજી બાપુ ! અમારે હોકો ભરવો છે. જરા
દેવતા માંડવા દેજો.”

“હા, બચ્ચા, ચલે જાઓ ચૂલા કે પાસ !”










[image: ]

[image: ]

"https://gu.wikisource.org/w/index.php?title=પૃષ્ઠ:Rasdhar_3_B.pdf/૨૨&oldid=64274" થી મેળવેલ


					શ્રેણી: 	પ્રમાણિત




				

			
			
		

		
			

		 આ પાનામાં છેલ્લો ફેરફાર ૧૩ ડિસેમ્બર ૨૦૧૬ના રોજ ૧૮:૫૬ વાગ્યે થયો.
	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.



		ગોપનિયતા નીતિ
	વિકિસ્રોત વિષે
	દાવેદારી ઇનકાર
	આચારસંહિતા
	ડેવલપર્સ
	આંકડાકીય માહિતી
	કૂકી માહિતી
	મોબાઈલ દેખાવ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







